
1.- SARRERA

Ataunen, bertako nerabeen egoera eta beharren azterketa egin ondoren, nerabeekin esku-hartzeko premia dagoela ikusi da. Ataunen, nerabeentzako  dagoen eskaintza udako kirol eskaintza da, sustapenaren inguran ez dago nerabeei zuzenduttako eskaintzarik. Arrazoi hauengatik, Nerabeentzako Zerbitzu bat martxan jartzea da helburua. 

Jarraian,  Ataunen Nerabeentzako Zerbitzuak izango dituen ezaugarriak jasotzen dira. Ezaugarri horiek definitzeko garaian, Gipuzkoako Haurren eta Gazteen Sustapen Sistemak eskaintzen duen markoa erabili da.
2.- ZERBITZUAREN JUSTIFIKAZIOA ETA KOKAPENA (ZER)
Nerabeentzako Zerbitzu izenaz (edo Gazteleku izenaz) ezagutuko duguna, Ataungo nerabeei zuzenduriko udal zerbitzu bat izango da.

Nerabeek Ataundik atera beharra izaten dute beren ikasketekin jarraitzeko, honela, DBH, Batxilergo edo Lanbide heziketako ikasketak Beasain, Ordizi edo Lazkaon burutzen dituzte. DBh- ko lehenengo mailatik aurrera beste harreman batzuk egiten dituztelarik, hala ere herriko kuadrila mantentzen dute, noiz behinka ikasten duten herrikoekin ere nahasten dira.
Asten zehar, ikastetxera joan eta klase partikularrak edo kirol entrenemenduak izaten dituzte, gero herrira bueltatzen dira, etxera normalean.

Asteburuetan Ataunen geratzen dira, baina Beasain eta Ordizira ere joaten dira. Herrian geratzen direnean bakoitza bere auzoan egoten da, eta nonbait elkartzekotan San Martinen izaten da. Igandean ia beti herrian bertan gertazen dira.

Herrian daudenean kalean egoten dira, arkupetan, frontoianedo bueltaka. Ez daukate egoteko espazio propiorik eta denentzako direnean ez dute nahi haina intimitate aurkitzen.

16 urteren bueltan Oargi eta Artadira joateko aukera dute bertako bazkide badira edo bazkide den norbaitekin badoaz, baina gutxi batzuk dira hau egiten dutenak, bertan egoten den jendea helduagoa baita eta beste giro bat dagoelako.

Nerabezaroan areagotu egiten da norbanakoek beren denborak eta espazioak dituztela sentitzeko duten beharra, beren parekoen arabera eta familiaren eta eskolaren espazioetatik eta denboretatik bereizita. Nerabeentzako Zerbitzuak denbora eta espazio horietarako edo horietako batzuetarako eskaintza egonkor bat izan nahi du, nerabezaroan pixkanaka egokitzen doan proposamen bat, Gipuzkoako Haurren eta Gazteen Sustapenerako Sistemari bere eginkizuna betetzen lagunduko dion proposamen bat. Eginkizun hau, haurrei, nerabeei eta gazteei haien haurtzaroan, nerabezaroan eta gaztaroan garatzeko eta gozatzeko aukera egonkorra eta etengabea ematea izango litzateke, etapa honek dituen bi zentzuetan:

· Berezko balioa eta esanahia duen bizi-etapa gisa; hau da, etapa honetan nor bere bizitzako protagonista da, hiritartasun-eskubideei lotuta dago eta ehundura sozialaren behar-beharrezko zatia da.

· Gaitasun pertsonalak eta gizarte loturak landuz, ikasiz eta indartuz, pixkanakako emantzipazio-prozesu bat izateko, hau da, heldutasunera arrakastaz eta asetasunez igarotzeko aukera ematen duen etapa gisa. Izan ere, heldutasunean lortzen da erabakiak hartzeko eta erabaki horiek bizi-proiektu pertsonal batean gauzatzeko autonomia maila handiena.

Nerabeentzako Zerbitzuak pertsona helduen hurbiltasuna eskaintzen du, errespetuzko hurbiltasuna, eta nerabeek berezko dituzten hainbat entsegu eta saiakera erraztu egiten ditu, lagunduz.

3.- ZERGATIK NERABEENTZAKO ZERBITZU BAT ATAUNEN.
Zergatik galderari erantzuterakoan, orokorrean, behar mota ezberdinez hitz egin dezakegu. Beharraren kontzeptua funtsezkoa da Gipuzkoako Haurren eta Gazteen Sustapenerako Sistemak bere hartzaileei egiten dien eskaintza oinarritzeko. Beharrez hitz egiten dugunean pertsonaren eta bere ingurunearen arteko mendekotasun-harremanaz ari gara eta, aldi berean, norbanakoak ingurune hori eraldatzeko duen ahalmenez. Sistema eta bere zerbitzuak diseinatzeko beharrak orokorrean aurreikusi eta identifikatu egin behar ditugu, haiei gero erantzuna eman ahal izateko, bai eskaera moduan adierazten badira bai eta adierazten ez badira ere. Ondorioz, Sistemak behin eta berriz aztertu behar ditu bere hartzaileen beharrak.
Ataunen nerabeak dira behar gehien dituztenak. Hauen ekimenak sustatzeko eta aurrera eramaten laguntzeko eta egoteko espazio bat ematen dien zerbitzu bat eskatzen da. Beti beren protgaonnismoa, iritzia eta parte hartzea kontuan harturik.

Guzti hau kontutan izanda, nerabeek honako behar hauek dituztela hautematen dugu:

· Babesa, errespetua eta beren giza duintasunaren aintzatespena izatea.

· Ondo pasatzea eta bizitzaz gozatzea.

· Beren familiako, taldeko eta komunitateko ingurunearekin dituzten harremanen bitartez maitasuna eta estimazioa jasotzea.

· Pertsona gisa beren burua ezagutzea eta beren ingurunea ezagutzea (tokian tokikoa eta orokorra), bai eta honek eskaintzen dizkien aukerak eta mehatxuak ere.

· Erabakiak hartzea, nork bere gain arrazoizko arriskuak hartzea, aukeratzea, etab.

· Bizitzarako trebezia, gaitasun eta jarrera baliagarriak lortu eta garatzea.

· Adieraztea eta parte hartzea.

· Beren bizitzako protagonista sentitzea, baliagarri sentitzea, eraginkor sentitzea eta beren ingurunean eragina izateko gai sentitzea.

· Hezkuntza-sistema formalean sartzea eta aurrera egitea, hezkuntzarako duten eskubidea erabiltzeko modu nagusi gisa (hezkuntza ez formalaren eta, bereziki, aisialdi hezitzailearen garrantzia ahaztu gabe).

· Beren osasuna babestea eta sustatzea, osasunerako duten eskubidea erabiltzea bermatuko dien osasun-sistema publiko baterako eskubidearekin.

· Hala dagokionean, lan-merkatuan parte hartzea, beren gaitasunetara egokitutako lan duin batean, lan suspergarri eta behar bezala ordaindutako batean.

· Beren autonomia pertsonala eta komunitatean duten integrazioa babestea eta sustatzea, gizarte-zerbitzuen sistema publiko baterako eskubidearekin (gainerakoan, adingabeen babeseko sistema zentrala).

· Norbanakoen gizarte-ongizatea eta bizi-kalitatea bermatzen dituzten baliabide eta ondasun ekonomikoak, kulturalak edota bestelakoak, orokorrean, eskuragarri izatea.

4.- ZERBITZUAREN HELBURUAK (ZERTARAKO)
Zerbitzu honen helburu iraunkor nagusiak honako hauek dira:

· Nerabeei nerabezaroan gozatzeko aukera egonkorra eta etengabea ematea, etapa honek dituen bi zentzuetan:

· Berezko balioa eta esanahia duen bizi-etapa gisa; hau da, etapa honetan nor bere bizitzako protagonista da, hiritartasun-eskubideei lotuta dago eta ehundura sozialaren behar-beharrezko zatia da.

· Gaitasun pertsonalak eta gizarte loturak landuz, ikasiz eta indartuz, pixkanakako emantzipazio-prozesu bat izateko, hau da, heldutasunera arrakastaz eta asetasunez igarotzeko aukera ematen duen etapa gisa. Izan ere, heldutasunean lortzen da erabakiak hartzeko eta erabaki horiek bizi-proiektu pertsonal batean gauzatzeko autonomia maila handiena.

· Astialdiaz gozatzea, modu aktiboan, partaidetzazkoan, sortzailean, osasungarrian eta ongizate emozionala ahalbidetzekoan.

· Autonomia, nork bere burua antolatu eta kudeatzeko gaitasuna lortzea, eguneroko bizitzako ekintza gehienak (astialditik hasita) helduen laguntzaren beharrik gabe garatzeko gaitasuna lortzera iritsi arte. 

· Adin bereko pertsonekin lotura egonkorrak, atsegingarriak eta erreferentziazkoak sortu eta sendotzea.

· Gizarteratzeko harremanak garatzea.
· Ataungo auzo desberdinetako nerabeen parte hartzea sustatzea.

5.- ZERBITZUAREN HARTZAILEAK (NORENTZAT)
Gaztelekua 12 – 18 urte bitarteko nerabeei zuzenduta dagoen zerbitzua da. Baita familiak eta entitateak ere.
Nerabeekin lan egin behar dugunez, nerabezaroaz arduratzeko, aro horri dagozkion ezaugarriak eta nerabeen bizitzan eragiteko gakoak  ezagutu behar ditugu: 

Nerabezaroak haurtzaroa eta gaztaroaren arteko igaroaldia izateari utzi dio, eta pertsonaren garapenaren benetako aro bat izatera pasa da, bere definizio propioa duen aroa. 

Nerabezaroan ematen diren aldaketekin batera, hala nola: gorputz aldaketak, dolu garaia, identitate berriaren bila dabiltzan garaia, taldeak, lagun kuadrilak  hartzen duen garrantzia, familiarengandik urruntzen hasten dira, aisialdia intentsitate handiz bizi dute, gogo handiz; nerabezaroa oso aro garrantzitsua da nortasunaren garapenerako, sozializaziorako eta gizarteko integraziorako. 
Esan behar da ere nerabe guztiak ez direla  berdinak, bere bizilekuak ( herri txikia-handia), testuinguruak, harremanek, egoera sozioekonomikoek... ere bere bizi baldintzetan eragin zuzena  izaten baitute. 
Eskaintza hau lantzerakoan, kontuan izan beharko dugu, Ataunen guztira 66 nerabe inguru daudela. Baliabideen arabera eta 12 - 18 adin-tartea zabala dela kontutan izanda, talde ezberdinen beharrei erantzuteko eta bakoitzari egokituriko eskaintza ematea ahalbidetzen saiatuko da. Hau burutzeko, prozesuan erabaki bezala, ekintza batzuk 12 – 14/15 – 15/16-18 urte bitartekoentztzako bereiztuak izango dira, beste batzuk 12 – 18 urte bitartekoei zuzenduak egongo direlarik. Honez gain, gaztelekua ordutegi aldetik 12 – 18 urte bitarteko adin tarteari zabaldua egongo da.
6.-METODOLOGIAREN ELEMENTUAK (NOLA)
Metodologiaren ikuspegitik, Nerabeentzako Zerbitzuaren eginkizunak esku-hartze kolektiboko eta pertsonalizatuko proiektuak ditu oinarri. Proiektu horiek programatu eta kontrolatzeko orduan funtsezkoa da nerabeek pixkanaka gero eta gehiago parte hartzea; izan ere, hala, gero eta konpromiso finkoagoak eta erantzukizun gero eta konplexuagoak hartzen dituzte beren gain. Harremanei dagokienez, oso garrantzitsua da profesionalak nerabeen berezko esparrua errespetatzea, baina betiere bere enpatia eta hurbiltasuna eskainiz eta haientzako erreferentzia izateaz arduratuz.

Nerabeentzako zerbitzuak nerabeen atseginekoa eta gustukoa izango den eskaintzako izango du, eskaintza hori sei jarduera-mota hauetan oinarriturikoa izanik:

· Informazioa: garaiz, nahiko, eraginkortasunez eta modu antolatuan eta adierazgarrian emandako datuak.

· Orientazioa: nerabeei aukerak identifikatzeko eta erabakiak hartzeko laguntza.

· Bide-laguntza: erabakiak hartu, jarduerak burutu eta loturak eraikitzeko nolabaiteko egonkortasuna eta jarraipena duen laguntzazko eta jarraipenezko harremana.

· Aisia hezitzailea: aisialdian burututako esku hartzea, jarduera atsegingarria izateaz gain bizitzako gaitasunak, portaerak eta balioak bereganatu edo garatu ditzaten.

· Adierazpenerako eta partaidetzarako bideak: nerabeek beraien iritziak adierazi, proposamenak egin, erabakiak hartu, erantzunkizunak bere gain hartu, kudeatu edo batera kudeatzeko aukera errealak sortzea.

· Sorkuntzarako eta produkziorako laguntzak: nerabeek sormenerako eta ekoizpenerako gaitasuna sustatzeko aukera errealak sortzen dituzten jarduera eta proiektuak garatu eta bistaratu ahal izatea.

Ekintza-eremu horien artean aisia hezitzailea, bide-laguntza eta adierazpenerako eta partaidetzarako bideak dira nagusiak.

Parte hartzeak funtsezkoa izan behar du, hau lantzea, ez soilik jardueren bidez, baita planifikazioan, ebaluaketan,… Nerabeak bertan sentitu behar dira,… progresiboki hori areagotzen joan behar da. Parte hartzea ikaskuntza prozesu bat da, eta parte hartuz ikasiko dute parte hartzen.

Alderdi hau lantzeko jartzen diren bideei dagokionez, garrantzitsua ikusten da beti ere kontuan izatea talde txikietan parte hartzeak errazten duela. Era berean, kontuan izan beharko dira parte hartzeko bide ezberdinak jarri beharko direla, hau da, ez soilik mekanismo bat, horrela nerabe guztiek parte hartzeko aukerak izan ditzaten (batzutan liderren eraginez ez dira parte hartzeko aske sentitzen,…)
Parte hartzearekin kontu asko izan behar da aldez aurretik beteko ez diren espektatibak ez sortzearekin. Zerbitzuan bertan, ala martxan jartzen den edozein prozesu parte hartzailetan argi izan behar dugu nerabeei adierazi aurretik non egongo diren mugak, joko arauak hasieratik argi utzi eta itxaropen faltsurik ez sortzeko.

Guzti honez gain, Nerabeentzako zerbitzuak funtzionatzeko nahitaezkoa da honako kudeaketa-jarduera hauek burutzea:

· Zerbitzua planifikatzea: jardueren programazioan eta plangintzaren eta erabakia hartzeko moduaren partaidetzazko izaeran arreta berezia jarrita.

· Ebaluatzea

· Komunikazioa eta harremanak kudeatzea: arreta berezia emango zaie familiekin etengabeko harremana izateari eta inguruneko beste eremu edo sistema batzuetako agenteekin edo zerbitzuekin lankidetzan aritzeari eta sarean lana egiteari.

· Jakintza kudeatzea: funtsean gai honen inguruan Sustapen Sistemak planteatzen duen dinamikan parte hartzea.

· Kalitatea kudeatzea: funtsean gai honen inguruan Sistemak planteatzen duen dinamikan parte hartzea.

· Baliabideak eta azpiegiturak kudeatzea: ekipamenduak mantentzeko lanei eta, baliabide ekonomikoak ondo administratzeari arreta berezia eskainita.
Hau garatu ahal izateko, nerabe eta hezitzaileen arteko gunea sortuko da prozesuan erabki bezla, norberak bere proposamen iritzi… eman eta ekintza… antolaketan aritzeko.

7.-GIZA BALIABIDEAK (NOREKIN)
Maila teoriko batean hainbat profil ezberdin bereiz daitezke haur eta gazteria arloko lanean: sustapen teknikaria, sustapen suspertzailea, hezitzailea, gazte informatzailea. Langilearen profila definitzerakoan, ordea, tokian tokiko errealitate eta udalerriaren tamaina baldintza bihur daitezke; Ataun zehazki, herri txikia da, orokorrean, baliabideak urriak dituena eta herri-mailan beharrak dituen eremuak anitzak.

Hau horrela izanik, Ataungo Nerabeentzako Zerbitzuko betebeharrak Ataungo Sustapen Suspertzaileak eramango lituzke aurrera. Pertsona hau, nerabeei zuzenduriko zerbitzu batean egon beharreko erreferente heldua izango da: helduen errespetuzko hurbiltasuna eskaintzen duena, beraiekin hezitzaile papera betetzen duena, beraien parte hartzea sustatzen duena, eta orokorrean, nerabeek berezko dituzten hainbat entsegu eta saiakera errazten dituena, lagunduz.
Koordinazioa

Nerabentzako zerbitzuak komunitatean txertatua egotea lehentasunezko irizpidea da, udalerriko zati izan behar du, izan ere, Nerabeentzako Zerbitzua nerabeek  parte hartzeko gunea baita. Koordinazio sarean, herriko beste eragileak ere kontuan hartu behar dira ekimenak aurrera eramateko garaian; hala nola, herriko elkarteak, gurasoak, ikastetxea, herritarrak orohar,… herri txikia izanik, erraztasunak ematen ditu honek koordinazio arloan, komunikazioa arinagoa izatea ahalbideratzen du ezaugarri honek. Honela, haur eta gazteria eragileen arteko lankidetza sistema iraunkorra sustatzea ezinbestekoa da Ataunen. 

Herriko eragileekin, hala nola, udala, udaleko beste arloak, gurasoak, ikastetxea, elkarteak, herritarrak, … koordinazio lanak gauzatu beharko ditu, nerabe zuzendutako herriko ekimenak sustatzeko

8.-BALIABIDE MATERIALAK ETA EKONOMIKOAK (ZEREKIN)
Nerabeentzako Zerbitzuak, bere helburuak betetzeko baliabide materialak behar ditu eta horiek bi ataletan bana daitezke: azpiegiturakoak eta esku-hartzekoak. Lehenengoak oinarrizko antolaketa egitekoak dira, hala nola, aulkiak, mahaiak, armairuak, …Esku-hartzekoak zerbitzuaren dinamika eta ekintzak garatzeko beharrezkoak direnak dira (jokuak, ordenagailuak, …). Prozesuan zehar, nerabeek lehentasunak ezarri dituzte eta honi dagokionez, hurrengo erara mailakatu dituzte:
1- Telebista.

2- Sofa.

3- Futbolina eta pin pon.

4- Play 3-a eta bi joko.

5- Musika aparatua.

6- Ordenagailu bat, internetarekin.

7- Mahai jolasak: Kartak, Pokerra, partxisa…

Erabiliko diren materialek gutxieneko irizpide batzuk jarraitu beharko dituzte: sormen irizpideak, irizpide pedagogikoak, dibertimendu irizpidea, sendotasun irizpidea eta irizpide praktikoa. Horiekin batera bazterketa-irizpideak jarraituko dira, eta jolas beliko, sexista eta beldurgarriak baztertu.
Zerbitzuaren finantziazioa batez ere publikoa izango d, ez da bazkide kuotarik izango. Hala ere, ekintza jakin batzuetan norberak kuota bat ordaindu beharko du eta kuota hau murrizteko ekintzak burutuko dituzte nerabeek. Dena den, baliabide ekonomikorik ez izatea ez da izango inoiz norbait zerbitzutik kanpo uzteko arrazoia.

9.-EGUTEGIA ETA ORDUTEGIA (NOIZ)
Egutegi eta ordutegian nerabeen zerbitzuaren funtzionamenduari dagokionez, udal aurrekontuari loturik aurkituko dela esan dezakegu. Sustapen suspertzaileak dituen lan orduetara eta beste funtzioetara egokiturik egon beharko da. Beti ere eskola ordutegitik kanpo eskaini beharko da zerbiztua. Nerabeen opor garaian egun eta ordutegia moldatuko da eta abuztuan ez litzateke zerbitzurik emango.
Prozesuan erabaki bezala, Ataungo Nerabeen Zerbitzua astean 12 orduz irekiko da eta asteko lau egunetan, hurrengo egutegi eta ordutegia izango dituelarik, ikasturte garaian eta oporraldi graian:

Ikasturtean zehar:

	Astelehena
	Asteartea
	Asteazkena
	Osteguna
	Ostirala
	Larunbata
	Igandea

	
	
	5.30 – 7.30
	
	5:30 – 8:30
	4:30 – 8:30
	4.30 – 7:30


Opor garaian:

	Astelehena
	Asteartea
	Asteazkena
	Osteguna
	Ostirala
	Larunbata
	Igandea

	5:30 – 7:30
	
	5:30 – 7:30
	5:30- 7:30
	5:30 – 7:30
	
	


10.- KOKAPENA

Azpiegiturari dagokionez, Zerbitzuak egoitza fisiko bat izango du, berezko azpiegitura gisa nahiz, hasiera batean, beste zerbitzu batzuk ere barnean hartuko dituen ekipamendu batean, partekatu gabeko gune espezifiko gisa (topagune eta komun bat izan behar ditu gutxienez). Instalazio guztiek erabat irisgarriak, behar bezain argiak eta egurastuak eta erabiltzaileen intimitatea gordetzeko modukoak izan behar luke. Egoitza fisikoek hainbat gune bereizi izango dituzte eta erabiltzaileen gustura (edo, hobeto, erabiltzaileek) apainduta egongo dira. 
Zerbitzua San Martin auzoaren erdigunean dagoen Kalustragain izeneko egoitzak duen gela batean kokatuko da, non honen banaketa prozesuan adostu bezalakoa izango den. Oargi gazte elkarteak bere bilgunea duen lokalaren ondoan. Kontuan hartuta nerabeen zerbitzua garatzeko erabiliko den ekipamendua behin behinekoa izango dela.

